
Mo attester ki pena personne digne d’adoration excepter Allah. Li Ene. Li pena
partenaire. Et mo attesté ki Muhammad (saw) So serviteur et messazer.

Mein Igraar karti houn ké apné mazhab aur gaum ki khaatir apni Jaan, Maal, Waqt
aur Awlad ko Qurban karné ké liyé har dam tayaar rahoungi. Neiz sachaayi par
hameisha gaim rahoungi aur Khilafat € Ahmadiyya ko gqaim rakhneé ké liyé, har

Qurbani ké liyé tayaar rahoungi. Insha’Allah

« Mo affirmé ki mo pou toujours préte pou sacrifier mo lavi, mo dibien,
mo letemps et mo zenfans pou la cause de la foi et de la nation. Mo pou
toujours marche lors la vérité et mo pou toujours préte pou fer tou
sacrifice pou la continuation de Khilafat-e-Ahmadiyya, InshAllah. »




SALUTATION et ABREVIATIONS

Bannes membres de la Lajna conseillée pou lire forme complet de bannes
salutations kan zot pe étudier sa syllabus la. Finne servi bannes abréviations

suivantes dans sa syllabus la :

SAWI/SA Ene abréviation pou Sallallahu alaihi wa sallam ki veut dire, La paix et

bénédictions d’Allah lor 1, ki finne écrire apres le nom du Saint Prophete (saw).

AS Ene abréviation pou Alaihissalam, ki veut dire La paix lor li, ki finne écrire
apres le nom de bannes Propheétes apart le Saint Prophete (saw) et pou bannes

madames pieuses avant 1’époque du Saint Prophéte (saw).

RA Ene abréviation pou Radiallahu anhu/anha/anhum, ki veut dire, ki Allah sois
contan de li/zotte, Ki finne écrire apres noms de bannes Compagnons du Saint

Prophéte (saw) et bannes Compagnons du Messie Promis (as).

RH Ene abréviation pou Rahimullah, ki veut dire, ki Allah ena pitié lor li, ki finne
écrire apres noms de bannes Musulmans pieux ki finne déecédés mais ki pas ti

bannes Compagnons.

ATBA Ene abréviation pou Ayyadullah ta aala binasrihil azeez, ki veut dire ki, li
Allah accorde li So I’aide, ki finne écrire aprés nom de nu bien-aimé Huzoor. Nous

dire sa ban paroles la pou invoke Allah So I’aide divine aux cotés de Huzoor.




INTRODUCTION DE SYLLABUS TA’LIM

Enn program d’etude pou le period Janvier 2025 a Aout 2025

Resumer du contenus de sa Syllabus la

Enbas ou pou gagne enn resumer de contenus sa Syllabus Ta’lim 2025 la. Nou
faire ene humble requete ki ou lire explication de chaque contenus net. Tous le
contenus de sa syllabus la li essentiels et ou besoin etudie li en detail. Ou capave
appranne ou tou sel ou bien capave organise ban workshop ou bien ban
discussion avec ban lezot lajna. Couma ou pou trouver ki sa se enn version
simplifie pou ban lajna ki pe gagne difficulte pou suive Syllabus Ta’lim.

1. Namaz

Nou fine ajoute quelques dua depi Namaz avec traduction pou reviser ou
memoriser. Insha’Allah sa pou aide nou pou compren signification de Namaz
d’enn manier pli profond. Nou humblement deman zot pou lire li et memorise li.

2. Attributs d’Allah le Tout Puissant

Pou chaque terme nou fine choisir trois Attributs d’Allah le Tout Puissant avec zot
traduction pou memorise. En plus de sa nou fine propose ban dua ki nou capave
faire en incluant sa ban Attributs d’Allah le Tout Puissant la.

3. Hadith

Nou fine choisir enn Hadith en arab avec traduction et commentaire pou chaque
terme pour lire et etudier.




4. Malfuzat

Nou fine choisir ene extrait de Malfoozat pour chaque terme ki bizin lire et
etudier

5. Dua pou memoriser avec traduction

Fine choisir deux dua pou memoriser. Ou pou besoin memorise sa ban dua la avec
traduction et compren zot signification.

6. Les Six articles de la foi

Nou fine choisir enn article de la foi pou chaque term avec enn ti explication pou
enn meilleur comprehension.

7. La vie du Saint Prophete (saw)

Nou fine choisir quelques extraits de la vie du Saint Prophete (saw) pou appran
avec ban ti questions ki ou capave repon pou tester ou connaissance.

Avec sa nouvo version simplifier la department Ta’lim espere ki sa pou encourage
tou ban Lajna pou augmente zot connaissance religieuse et pou participe dan ban
examen Ta’lim. Insha’Allah.

National Ta’lim Office
Lajna Ima’illah, Maurice




Terme 1 (Janvier 2025 a Avril 2025)

1. Revise / appran Namaz avec traduction










CH. 112

AL-IKHLAS PT. 30
(Ti révélé avant I'Hégire sélon certain commentatéres; sélon d’autes li ti révélé aprés)

R1 1. Avec nom Alldh, Céli Ki
montré So grice, sans limites, Ki donné
sans ki dimanne Li: Céli Ki Bien-

Miséricordié.

2. Dire:

I"Unique ;

« Li-Méme  Allah,

3. «Allah I'Indépendant, Céli Ki

tout dimoune sipplié ;

4, «Li pa enzendre personne, ni
Li finne enzendré par kikéne ;

5. «Et péna personne ki So

semblabe. »

2. Attributs d’Allah
Ban joli noms d’Allah
ASMA UL HUSNA

Maba$ gasPsliipiy

Al Khaalig

Le Créateur

O Allah To nous Khaalig, donc personne
pa konne nous nature pareil kuma toi

f:sg\éi\

Al-Bari

Le Bienveillant

O Allah, to Al-Bari, alors accorde nous le
bien de to part.

2 ﬁ"‘
-

Al-Mussawir

Le Formateur

O Allah to Al-Mussawir, alors aide nous
pou reforme nous méme




3. Les dires du Saint Prophete (saw)
Hadith

Se enn pratique beni sa ki avan nou lire enn hadith, nou recite Darood
Sharif.

Afshus salama bainakum

Avoy salaam et la paix lor saken.

Le Saint Quran(2 :149) fine ordonne
nous pou surpasse saken dans banne
meilleur action. Donc si ene
musulman li essaye vine le meilleur et
li dire Assalamu Alaikum en premier, i
pou recevoir Allah so plaisir et so

proximité.

4. Les dires du Messie Promis (as)

Malfoozat

Avant ki ou dire ene parole, ou bizin pense bien lor sa et essaye comprend ki

conséquence sa ban paroles ki ou pe dire la pou ena. Aussi ou bizin sure si Islam

permette ou pou dire sa ou non. A moins ki ou finne pense lor sa dans sa facon la,

ou pas bizin dire narien.

Li meilleur ki ou reste trankil si sa parole la pou créer désordre. Mais aussi, li pa

approprier pou ene croyant, ki li hésiter pou dire la vérité.

(Malfuzat - Volume 1 Pg 404)

5. Dua pou memoriser avec traduction

Doa quand rentre dans masj_id

Translitération : Bismillahis-salatu wassalamu ‘ala rasulillahi allahum-magh-firli

zunubi waftah-li abwaba rahmatika

Traduction : Avec nom Allah, ki la paix et les bénédictions lor le messager
d’Allah. O Allah ! Pardonne moi mo banne péchés, et ouvre moi la porte de ou

miséricorde

6. Six articles de la foi
Les prophetes d’Allah

La foi ou imaan, c’est la fondation de L'Islam. Imaan veut dire ki nou accepter

tous ban croyances ki accompli la foi islamique.
Hadhrat Umar (ra) fine rapporter qui le Saint Prophete(saw) fine dire:
L'exigence de Imaan (la foi) c’est qui nous croire dans :

e Croyance dans Allah (ene Sel Dieu)

e Croyance dans ban Anges d’Allah (Malaaikah)
¢ Croyances dans ban Livres d’Allah

e Croyances dans ban Prophetes d’Allah

¢ Croyances dans le Jour du Jugement

e Croyances dans le Décret d'Allah

Ene prophéte c'est ene dimoune choisi par Allah pour réforme et guide
I" humanité. Le Saint Quran servi deux mots arabes pour désigne ene prophéte:
Rasool et Nabi.

Le terme Rasool signifier ene « messager » et le terme Nabi signifier celui qui
donne bannes nouvelles de bannes événements ki banne dimoune pas coner.
Selon Quran, tous bannes prophétes zot banne messagers et tous bannes

messagers zot bhannes prophétes.

L'Islam oblige tout musulman pour croire non seulement dans la verité du
Prophéte Muhammad (saw), mais aussi croire dans la vérité de tous lezot
prophétes dans le monde qui ti avant li. Sa concept la bizin ene explication plus

approfondie.

Nous prend I'exemple de Jésus Christ (as). Nous hizin croire dans la véracité de
Jésus-Christ en tant ki ene prophéte (étre humain), couma finne décrire par le
Quran. Mais en aucun cas nous bizin croire couma bannes chrétiens ki Jésus-

Christ li méme Bondié, car sa li pas vrai d " aprés ['Islam.

7. Lavie du Saint Prophete (saw)

La vie du St Prophéte (saw)

Allah finne envoye beaucoup prophétes dans différents partie le monde. Kan banne
dimoune blier banne enseignements d’Allah, et zot éloigner avec chemin ki améne zot
vers Allah ; Allah Ta'llah envoye ene prophéte pou ré-améne zot vers Li. Acoz samem,
Allah finne envoye le St Prophéte Muhammad (saw).

Le St Prophéte Muhammad (saw) li le dernier Prophéte d'Allah ki finne améne ene
nouveau religion. Allah finne donne li la religion final et parfait - Islam ; Islam meme
ki la solution de tous banne besoins de I'homme ziska Jour du Jugement.

Nous croire ki le St Prophéte (saw) li le meilleur parmi banne Prophétes. Li le

Prophéte le plus chére a Allah.

Naissance du meilleur étre humain - Hazrat Muhammad (saw)

Le St Prophéte Muhammad (saw) ti né dans Makkah ki trouve dans |'Arabie. Li finne
né 1500 ans de cela ; en 570 AD. Makkah ti connu comme ene |'endroit sacré acoz de
la Ka'bah. Banne dimune depi entier |'Arabie ti pé alle Makkah pou visite la Ka'bah.
(Life of Muhammad (saw), Page 1)

Le St Prophéte Muhammad (saw) ti appartenir a ene famille noble dan I’Arabie, connu
comme banne Quraish. So papa, Hazrat Abdullah ti depi descendance de Hazrat

Isma‘ll (as); Hazrat Ibrahim (as) so garcon ainé.

Invasion de Abraha dans Makkah

Ene incident bien étrange fine arrive juste avan la naissance du Saint Prophete

Muhammad (saw). Abraha, ene gouverneur du Yemen (au sud de |'Arabie), ti pé envi
détruire la Ka'bah. Alors, li finne engage ene grand |'armée et beacucoup éléphants et
finne dirige li vers la Ka'bah. Avan ki li atteindre Makkah, ene groupe d’oiseaux finne
lance banne cailloux transportant ban microbes, lor banla. Allah, Li-Méme, ti prend
responsabilité pou protége So Lakaz. Ene épidémie sévére, ene genre de vérole, finne
éclaté parmi I'armée de I'ennemi. Sa épidémie la finne détruire sa grand I'’Armée de
Abraha la, avan méme ki line reussi attaque la Ka'bah. (Life of Muhammad (saw),
Page 2,15)

Réponne a banne questions suivants pour vérifier zot compréhension :

1) Kan et kot sa le St Prophéte Muhammad (saw) finne né ?

2) Ki nous bizin dir en arabe kan nous tende le nom du St Prophéte Muhammad

(saw)?

3) Ki ti nom de 'ancétre du St Prophéte Muhammad (saw) (ki ti aussi ene grand
Prophéte d'Allah) ?

Terme 2 (Mai 2025 a Aout 2025)

1. Revise / appran Namaz avec traduction




2. Attributs d’Allah
Ban joli noms d’Allah
ASMA UL HUSNA

Iz "H Celui Qui bien | O Allah Toi qui est Pardoneur. To content
J Pardonant efface banne péché. Efface mo banne
Al-Ghafoor péchés.
(Doah A l'occasion Laila tul Qadr)
s |z °1 Celui Qui O Allah toi ki Clément, pardonne mo ban
- Clément péches.
Al-Haleem
S| Celui Qui trouve | O Allah, to Celui ki trouve tout, donc fer la
SICE tout justice dans |la meilleure facon.
Al Baseer

3. Les dires du Saint Prophete (saw)
Hadith

o TORE W Le Saint Quran(5 :7) fine ordonne a

banne croyants pou nettoye =zotte
o e
M e p - e s .
OLINVhE ) jeht lécorps et I'environnement. Donc la
- -

propreté li forme parti de la foi.
La propreté li forme parti de la foi.

(Muslim)

4. Malfoozat

Malfoozat - LE SAINT CORAN

Hazrat Ahmad(a.s) dire : Le Saint Coran |i éne boite & trésor mais éna bien peu

dimounes ki conne sa.

(Malfuzat vol. 2, p 344)

Hazrat Ahmad(a.s) dire : Le Saint Coran li tellement glorieux ki narien pas capave
dépasse li dans la gloire. Li Al-Hakam, celui ki so jugement li final, li Mohammad,
c'est-a-dire, tout guide renfermé la-dans. Ladans éna tout argument ki éne dimoune
besoin. C'est ¢a livre-1a ki finne donne éne défaite sévére a banne ennemis puissant.
Ene livre ki couvert tout quittechose en profondeur et ki contenir banne nouvelles lor
ca ki ti éna avant et lor ¢a ki pou vini plus devant. Mensonge pas capave attaque li ni

par devant ni par derriére. Li vrai la lumiére BonDieu Tout-Puissant.

(Khutba ithamiya p 59)

Qu : Ki veut dire attribut d’Allah Al-Hakam ?

Celui ki So jugement li final, c’est-a-dire, qui banne enseignements et banne l'ordres
du Saint Coran ki Allah fine donné, zotte final et pas pou éna aucun changement la-

dans.

5. Dua pou memoriser avec traduction

Doa quand sorti depi masjid

Translitération : Bismillahis-salatu wassalamu ‘ala rasulillahi allahum-magh-firli

zunubi waftah-li abwaba fadlika

Traduction : Avec nom Allah, ki la paix et les bénédictions lor le messager
d’Allah. O Allah! Pardonne moi mo ban péchés et ouvert banne la porte de to

gréace.

6. Six articles de la foi
Decret d’Allah

La foi ou imaan, c’est la fondation de L'Islam. Imaan veut dire ki nou accepter

tous ban croyances ki accompli la foi islamique.
Hadhrat Umar (ra) fine rapporter qui le Saint Prophéte(saw) fine dire:
L'exigence de Imaan (la foi) c’est qui nous croire dans :

e Croyance dans Allah (ene Sel Dieu)

e Croyance dans ban Anges d'Allah (Malaaikah)
¢ Croyances dans ban Livres d’Allah

¢ Croyances dans ban Prophetes d’Allah

e Croyances dans le Jour du Jugement

e Croyances dans le Décret d’Allah

Croire au « Décret d'Allah » (Taqdeer) signifier croire qui deux la loi de |a nature
et la loi de la religion (sharia) finne etre concues par Allah et Li tousel li détenir
le pouvoir supréme lor sa bannes laloi ki pe opérer dans |'univers. kav explique

sa plis clairement comme suit :

Allah finne établir bannes principes pour chaque matériel ou chose spirituelle.
Selon bannes principes la, impe actions conduire a bannes bon résultats tandis

qui certaines lezot ctions aboutissent dans bannes mauvai conséguences comme

ene évidence. (Extrait des ‘Forty Gems of Beauty’)

Nous besoin pas oublier qui Allah seul ena Le Pouvoir Supreme lor sa banne la loi la. Par
consequent, dans bannes circonstances particuliéres Li capav invoque So exceptionnelle la
lois pour produire des bannes miracles pour ’amour de So banne prophetes et de ses
saints. Cependant, sa bannes la lois exceptionelle la jamais pas pour contraires a So
bannes principes établis, So bannes promesses ou So bannes attributs.

7. La vie du Saint Prophete (saw)

L'Arabie a I'époque de so naissance

Dans lepok ki nous bien aimé Prophete Muhammad (saw) ti ne, |'Arabie ti dans ene
I'etat déplorable. Zot ti pé boire et jouer banne jeux du hasard régulierement. Bannes
tribus ti pe méne ban batailles sans fin lor banne tipti tipti disputes. La plupart ban
dimounes dans I'Arabie ti pé prier multiples dieux dans forme banne idoles. Sa lepok
la, ti ena 360 idoles dans Ka'’bah. Banne madame pa ti ena oken respect ou droits
dans la société. Banne Arabes ti considere la naissance de ene tifi comme
malchanceux et honteux. Certains ti pé méme enterre zot banne tifi vivant. Esclavage
ti bien commun et bannes esclaves pas ti ena oken droits. Apart gquelque uns, la

population dan I’Arabie ti illettreé et zot ti fiere de tous zot ban mauvaises habitudes.

L'enfance du St Prophéte Muhammad (saw)

So papa ti appelle Abdullah. Le St Prophéte Muhammad (saw) jamais pa fine reussi

Galouper zouer avec so papa acoz li ti fini décédé avant so naissance.

So mama to appelle Aminah. Li ti ene madame bien pieuse. Le Saint Prophete (saw) so
dada Abdul Muttalib ti donne li le nom de Muhammad ki veut dire ‘le loué’.

D’'apres ban coutumes dans Makkah, aprés so naissance, ti finne donne le St Prophete
Muhammad (saw) a ene madame pieuse ki ti appelle Halimah Sadia (ra). Li ti p vive
dans ene campagne de Makkah. Li ti amene le bébé, Muhammad (saw), dans so lakaz

dans la campagne et li ti prend bien soin de Ii.

Muhammad (saw) ti retourne kot so maman kan li ti ena 6 ans ; mais imper letemp
apres, so mama aussi finne décédé. Ensuite, so dada Abdul Muttallib ki ti bien content
li finne prend soin de |i.

Li ti le chef de Makkah, mais li aussi finne mort bien vite, kan Muhammad (saw) ti ena
seulement 8 ans.

Lerla Hazrat Abu Talib (ra), so chacha, finne occupe li. Muhammad (saw) ti ene
zenfant bien élever et bien tranquille. So chacha ti bien content li. Et li aussi li ti bien
content so chacha. Kan Muhammad (saw) ti ena 12 ans, li ti commence accompagne
Hazrat Abu Talib (ra) dan la Syrie pour banne commerces. (Sirat Khatamun Nabiyyin
saw vol 1 ; p 93 - 94)

Réponne a banne questions suivants pour vérifier zot compréhension :

1) Kiti le nom de bannes parents du St Prophéte Muhammad (saw) ?

2) Kiti le nom de dada du St Prophéte Muhammad (saw) ?

3) Kisanla ti nourrice du St Prophéte Muhammad (saw) kan |i ti bébé ?

“C’est devoir de chaque missier

et madame pou cherche la
connaissance”
(Ibn Majah)




